
ABSTRAK

Kajian ini bertujuan membina Instrumen Saringan Kemahiran Vokasional (ISKV)
Murid Berkeperluan Khas Masalah Pembelajaran (MBKMP) di Program Pendidikan
Khas Integrasi (PPKI) bagi persediaan Sijil Kemahiran Malaysia (SKM). Pembinaan
instrumen ISKV berpandukan Model Pembinaan Instrumen McIntire dan Miller
(2007) melalui tiga Fasa iaitu Fasa Satu (Analisa), Fasa Dua (Pembinaan
Instrumen) dan Fasa Tiga (Pelaksanaan Kajian). Kajian melibatkan seramai 216
orang guru di 72 Program Pendidikan Khas Integrasi di negeri Selangor. Instrumen
kajian terdiri daripada 182 konstruk iaitu tiga konstruk Demografi, 81 konstruk
Kemahiran Bahasa dan 98 konstruk Kemahiran Vokasional setelah melalui proses
pengguguran 21 item bagi konstruk Kemahiran Bahasa dan sebanyak 16 item
ditambah bagi konstruk Kemahiran Vokasional untuk pelaksanaan proses saringan
ISKV terhadap MBKMP. Dapatan kajian ini telah mengenal pasti dua konstruk utama
dalam ISKV iaitu Kemahiran Bahasa dan Kemahiran Vokasional bagi saringan
MBKMP. Kesahan instrumen ditentukan dengan kesahan muka, kesahan kandungan
dan, kesahan konstruk (analisis faktor penerokaan). Sembilan pakar dalam bidang
pendidikan khas terlibat dalam mengesahkan kandungan setiap konstruk yang terdapat
dalam instrumen. Kesahan konstruk pula ditentukan menggunakan kaedah analisis
faktor. Nilai Exploratary Factor Analysis (EFA) menunjukkan loading factor bacaan
Average variance extracted (AVE) konstruk antara 0.6 hingga 0.9 dan boleh diterima.
Nilai Average variance extracted (AVE)analisis faktor bagi konstruk Kemahiran
Bahasa ialah 0.81, konstruk Kemahiran Vokasional bagi Komponen Masakan ialah
0.75, konstruk Kemahiran Vokasional bagi Komponen Jahitan ialah 0.86 dan
konstruk Kemahiran Vokasional bagi Komponen Pertanian ialah 0.86. Manakala,
Nilai Average variance extracted (AVE) analisis faktor keseluruhan item ISKV ialah
0.81. Hasil kajian menunjukkan kesahan yang tinggi bagi keseluruhan ISKV iaitu nilai
Alpha Cronbach 0.88 dan nilai Alpha Cronbach kebolehpercayaan keseluruhan ISKV
tinggi iaitu 0.97. Implikasi kajian adalah instrumen yang dibangunkan dapat membuat
saringan yang sistematik, penyediaan ke kursus Sijil Kemahiran Malaysia di PPKI dan
menyusun kurikulum kemahiran untuk menentukan tahap kandungan aktiviti yang
lebih khusus dengan keupayaan MBKMP dalam penguasaan subjek Kemahiran
Vokasional Spesifik di PPKI.

v

DEVELOPMENT OF VOCATIONAL SKILLS FILTERING INSTRUMENT
FOR SPECIAL NEEDS STUDENTS WITH LEARNING DISABILITIES IN

PREPARATION FOR MALAYSIA SKILLS CERTIFICATE

ABSTRACT

This study is aimed to develop a Vocational Skills Filtering Instrument (VSFI) of
Special Needs Pupils with Learning Disabilities (SNPLD) in the Special Education
Integration Program (SEIP) for the preparation of Malaysian Skills Certificate (MSC).
Construction of VSFI instruments based on the McIntire and Miller Insrument
Construction Model (2007) through three Phases, Phase One (Analysis), Phase Two
(Instrumentation Construction) and Phase Three (Implementation of Study). The
study involved 216 teachers in 72 Integrated Special Education Programs in Selangor.
The research instrument consists of 182 constructs namely three Demographic
constructs, 81 Language Proficiency constructs and 98 constructs of Vocational Skills
after passing abortion 21 items for Language Skills constructs and 16 items added for
Vocational Skills construct for the implementation of the ISKV screening process
against SNPLD. The findings have identified two major constructs in VSFI namely
Language Proficiency and Vocational Skills for SNPLD screening. The validity of the
instrument is determined by the validity of the face, the validity of the content and the
validity of the constructs (exploratory factor analysis). Nine specialists in the field of
special education are involved in confirming the contents of each construct contained
in the instrument. The construct validity was determined using the factor analysis
method. Exploratory Factor Analysis (EFA) value shows the load factor reading
Average variance extracted (AVE) construct between 0.6 to 0.9 and acceptable.
Average variance extracted (AVE) factor analysis for Language Skills construct is
0.81, Construct Vocational Skills for Cooking Components is 0.75, Construct
Vocational Skills for Stitch Components is 0.86 and Construct Vocational Skills for
Agriculture Components is 0.86. Meanwhile, the value of Average variance extracted
(AVE) VSFI item's overall factor analysis is 0.81. The results showed high reliability
for the whole VSFI Alpha Cronbach 0.88 and Alpha Cronbach's high reliability of
VSFI of 0.97. The implication of the study is that the instrument developed can create
a systematic screening, preparation to the Malaysia Skills Certificate course at PPKI
and to develop a skills curriculum to determine the specific level of activity content
with SNPLD's ability to master the Specific Vocational Skills subject in SEIP.

vi

BAB 1

PENDAHULUAN

1.1 Pengenalan

Dasar Pendidikan Kebangsaan di Malaysia bertujuan melahirkan satu masyarakat

yang bersatupadu dan berdisiplin serta memenuhi keperluan tenaga rakyat yang

terlatih bagi membangunkan negara. Pelbagai strategi pelaksanaan dijalankan oleh

pihak kerajaan termasuk memperluaskan pendidikan vokasional dan teknik melalui

penyusunan semula kurikulum Sekolah Vokasional pada tahun 1978 (Dasar

Pendidikan Kebangsaan, Kementerian Pendidikan Malaysia, 2015).

Perkembangan Pendidikan Vokasional bermula di negara ini sejak sebelum

Perang Dunia kedua lagi dengan tujuan untuk mendidik pelajar Melayu menjadi

petani dan nelayan.Pada tahun 1968, beberapa buah sekolah vokasional telah

ditubuhkan bagi menampung keperluan pelajar aliran vokasional. Pendidikan

Vokasional ini menawarkan kursus selama dua tahun iaitu di Tingkatan Empat dan

Tingkatan Lima dalam jurusan Pertukangan, Pertanian, Sains Rumah Tangga dan

Perdagangan.Tujuan pendidikan vokasional ini adalah untuk melahirkan pelajar yang

cenderung kepada bidang vokasional di peringkat menengah atas. Pendidikan

Vokasional terus berkembang sehingga sekarang dengan berbagai matlamat yang

bertujuan memberi manfaat kepada negara melalui saluran pendidikan (Kementerian

Pendidikan Malaysia, 2015).

Laporan Awal Pelan Pembangunan Pendidikan Malaysia 2013-2025

menyatakan bahawa Dasar Teknikal dan Latihan Vokasional (TEVT) menekankan

Pendidikan Vokasional dalam usaha membantu pelajar membuat persediaan kerjaya

yang memerlukan kepakaran dalam bidang teknik tertentu. Kerjaya ini merangkumi

kemahiran teknikal atau vokasional seperti ketukangan kayu sehinggalah kepada

jawatan dalam bidang kejuruteraan dan pekerjaan lain. Berbeza dengan aliran teknik

yang membantu pelajar membuat persediaan untuk pendidikan lanjutan, aliran

vokasional lebih berorientasikan kerjaya. Murid Berkeperluan Khas (MBK) tidak

terkecuali memberi sumbangan dalam bidang kemahiran mengikut kebolehupayaan

mereka.Pendidikan berkualiti bagi Murid Berkeperluan Khusus dinyatakan dalam

Pelan Pembangunan Pendidikan Malaysia (2013-2025) yang menitikberatkan

keupayaan dan kebolehan individu mengikut tahap masing-masing (Kementerian

Pendidikan Malaysia.2015).

Sehubungan dengan itu, setiap kanak-kanak berkeperluan khas di Malaysia

perlu diberi peluang untuk mendapatkan pendidikan yang sewajarnya. Pendidikan itu

menitikberatkan aspek intelek, rohani, jasmani, emosi, sosial, bakat, nilai-nilai moral,

estetika dan sosial.Melalui kurikulum murid bermasalah pembelajaran, murid dibantu

untuk menguasai kemahiran asas yang kukuh. Berdasarkan Kurikulum Pendidikan

Khas (Jabatan Pendidikan Khas,1999), selain mendapatkan pendidikan setinggi yang

mungkin, kurikulum yang disediakan bertujuan menjadikan golongan ini ahli

masyarakat yang berdikari atau menyara hidup mereka apabila dewasa kelak.

Matlamat Pendidikan Khas juga ingin melahirkan insan istimewa yang boleh

berdikari dan mampu menjalani kehidupan bermakna seperti yang digariskan dalam

Falsafah Pendidikan Kebangsaan. Seterusnya, satu program yang relevan telah

dirancang dan dilaksanakan sebagai persediaan ke alam kerjaya di kalangan murid

bermasalah pembelajaran di peringkat menengah iaitu program Kemahiran

Vokasional di dalam Mata Pelajaran Kemahiran Hidup (Jabatan Pendidikan

Khas,2003).

Sehubungan dengan itu, Akta Orang Kurang Upaya (OKU) 2008(Artikel 28)

menyatakan bahawa OKU perlu diberi peluang pendidikan termasuklah latihan

vokasional dan pembelajaran sepanjang hayat. Oleh itu, latihan vokasional di PPKI

amat perlu ditekankan dengan memberi peluang dan ruang kepada Murid

Berkeperluan Khas Masalah Pembelajaran (MBKMP) mengikuti pembelajaran sesuai

dengan tahap kebolehan mereka.

Pelbagai kemahiran vokasional diterapkan dalam Kurikulum Pendidikan Khas

bagi menyediakan individu berkemahiran dan berkerjaya. Komponen Kemahiran

Hidup diberi penekanan dalam pengajaran dan pembelajaran bagi murid bermasalah

pembelajaran di PPKI.Antara kategori kemahiran vokasional dalam subjek

Kemahiran Hidup yang diajar di PPKI ialah Komponen asas masakan, jahitan,

pertanian, mendobi, pertukangan, perkhidmatan mencuci kereta, kraftangan dan

perkhidmatan pemeliharaan haiwan (Kementerian Pendidikan Malaysia,1999).

Latihan asas vokasional yang diberikan oleh guru di PPKI membantu MBKBP dalam

mempersiapkan diri ke alam pekerjaan apabila mereka meninggalkan zaman

persekolahan kelak.

Justeru itu, perlu satu instrumen saringan bagi menilai kesediaan MBKMP

mengikuti kursus-kursus SKM apabila mereka mengikuti pembelajaran KSSM

Pendidikan Khas Subjek Kemahiran Vokasional Spesifik semasa berada di tingkatan

dua.

1.2 Latar Belakang Kajian

Pendidikan Vokasional merupakan satu keperluan utama Kurikulum Pendidikan Khas

dalam memberi kemahiran asas bagi MBKMP mengaplikasi pembelajaran dan

pengajaran dalam bilik darjah kepada aktiviti amali. Falsafah Pendidikan Khas seiring

dengan Falsafah Pendidikan Kebangsaan telah memberi penekanan kepada

perkembangan optimum ke arah menjadikan individu yang berkemahiran,

berketerampilan, berdikari, berhaluan, boleh merancang, mengurus kehidupan, boleh

menyedari potensi diri seterusnya menjadi seorang ahli masyarakat yang berguna



23

kepada negara. Justeru itu, kanak-kanak berkeperluan khas sewajarnyalah diberi

peluang yang sama rata seperti kanak-kanak normal bagi mendapat kemahiran, nilai

sikap dan amalan-amalan yang diperlukan.

Setiap murid  diberi galakan dan bimbingan serta ilmu pengetahuan yang

seluas-luasnya untuk mepertingkatkan kemahiran asas mereka. Peluang juga

diberikan untuk membolehkan murid-murid istimewa mengembangkan bakat, minat

serta daya kreativiti dalam bidang tertentu (Jabatan Pendidikan Khas, 2003).

Walaubagaimanapun, kurikulum dan pembelajaran dalam bidang ini tidaklah seberat

kurikulum Vokasional untuk murid normal. Pembelajaran Kemahiran Vokasional

Pendidikan Khas ini adalah untuk murid kurang upaya bermasalah pembelajaran dan

telah diubahsuai mengikut objektif dan matlamat Dasar Pendidikan Khas serta

bersesuaian dengan keupayaan kognitif dan psikomotor murid tersebut.

Bidang Vokasional Pendidikan Khas Bermasalah Pembelajaran merangkumi

latihan dan kemahiran bagi membentuk perkembangan peribadi, sosial, hidup

berkeluarga, penjagaan diri, pengurusan rumah tangga dan kemahiran.Kurikulum dan

pembelajaran dalam bidang ini bertujuan untuk melatih murid supaya dapat

membolehkan mereka berdikari. Di samping itu, penekanan pada vokasional dan

kemahiran amali seharian juga dirancang untuk membantu mereka ke arah

menjalankan aktiviti seharian dengan lebih berkeyakinan selaras dengan Falsafah

Pendidikan Kebangsaan (Garis Panduan Pelaksanaan Program Rintis Kurikulum Mata

Pelajaran Vokasional Khas, 2005).

Menurut Peraturan-peraturan Pendidikan Khas (2013),murid bermasalah

pembelajaran tergolong dalam enam kategori yang didefinisikan sebagai Murid

Berkeperluan Khas (MBK).Murid Berkeperluan Khas Masalah

Pembelajaran(MBKMP) boleh dikategorikan mengikut kebolehan fungsi kemahiran

berikut iaitu (a) Kebolehan kognitif, (b) Kebolehan menggunakan bahasa dan

pertuturan, (c) Penguasaan kemahiran matematik, (d) Penguasaan kemahiran

membaca, (e) Pengurusan kemahiran berinteraksi yang sesuai, (f) Kemahiran

mengikut umurnya, (g) Darjah kebolehan penglihatan, dan (h) Darjah keupayaan

pendengaran.

Jika dilihat secara umum, murid yang menghadapi masalah pembelajaran

mempunyai tingkah laku yang berlainan daripada murid normal. Terdapat ciri-ciri

murid bermasalah pembelajaran iaitu; (a) Kelakuan yang terlampau aktif, (b) Tidak

menunjukkan tindakbalas atau kaku (c) Tidak ada motivasi atau daya penggerak

dalam diri, (d) Tidak ada koordinasi (penyelaras motor, mata dan tangan), (f)

Terlampau berhati-hati dan teliti, (g) Tidak boleh menumpukan perhatian, (h)

Gangguan dalam ingatan, (i) Terlampau menumpukan perhatian, (j) Gangguan dalam

pendengaran dan penglihatan, (k) Tidak boleh bertindakbalas dengan alam sekeliling,

dan (l) Lemah dalam menguasai 3M (Membaca, Mengira dan Menulis). Oleh itu,

murid bermasalah pembelajaran mempunyai masalah dalam tingkah laku mereka,

masalah neurologikal, fizikal, psikogikal dan masalah persekitaran. Justeru itu, guru,

ibu bapa dan masyarakat perlu membantu golongan ini supaya mereka dapat belajar

dengan baik.

Menurut Saedah Siraj (1999), kurikulum yang dirancang tidak seharusnya ke

arah pendidikan cemerlang semata-mata tetapi juga perlu mengambil kira murid-

murid yang untung dan bermasalah. Justeru itu, bagi membantu murid ini

mengembangkan potensi mereka sepenuhnya, ke arah yang lebih tepat, Kementerian

Pelajaran Malaysia telah melaksanakan program Mata Pelajaran Vokasional (MPV) di

sekolah menengah akademik. Ia dilaksanakan mulai tahun 2002. Sehubungan dengan

itu, Modul Kemahiran Vokasional yang dibina bermula tahun 2011 dilaksanakan

sepenuhnya pada tahun 2012 di semua PPKI sekolah menengah negeri Selangor

(Jabatan Pelajaran Selangor,2011) bagi membantu dan menghasilkan murid

berkemahiran serta berdikari. Kajian ini memerlukan perhatian khusus untuk

menyediakan guru yang berkualiti bagi melaksanakan kurikulum tersebut secara

terancang.

Menurut kajian Zainuddin (2008), keperluan kurikulum kemahiran vokasional

terhadap pelajar bermasalah pembelajaran amat penting bagi melahirkan individu

yang berpotensi ke alam pekerjaan. Abd Ghafar Mahmud (2011) menyatakan Haluan

Kerja Pendidikan dalam Agenda Merealisasikan Transformasi Negara adalah

membentuk modal insan yang dapat menguasai ilmu dan kemahiran serta memiliki

keperibadian insan yang mulia untuk memajukan ekonomi negara. Oleh itu,

kemahiran asas dalam vokasional penting dilaksanakan terhadap murid bermasalah

pembelajaran agar mereka boleh berdikari dan berupaya mengurus diri serta boleh

menyumbang dalam pembangunan negara.

Objektif pelaksanaan Kemahiran Vokasional adalah untuk melahirkan murid

bermasalah pembelajaran yang mampu hidup sendiri dan mengurus diri ke arah

kehidupan bermakna.Ini selaras dengan Falsafah Pendidikan Khas yang mahu murid

Pendidikan Khas mempunyai kemahiran dan haluan kerjaya sesuai dengan tahap

keupayaan diri masing-masing. Perspektif komponen kurikulum dalam Falsafah

Pendidikan Kebangsaan(FPK) menyatakan bahawa fokus bukan sahaja kepada

pembentukan individu berpengetahuan tetapi perlu tahu kesedaran terhadap

penciptanya (Rohana Hamzah,2010).Sehubungan dengan itu, murid bermasalah

pembelajaran perlu juga diberi penekanan latihan secara hand on berterusan agar

kemahiran dapat dicungkil daripada awal lagi seiring dengan perkembangan diri

mereka semaksima mungkin.

Hasrat dalam mencapai matlamat Pendidikan Khas beberapa perkara asas

perlu diutamakan dan diambil perhatian seperti fizikal bilik darjah yang bersesuaian,

peralatan pembelajaran murid serta guru Pendidikan Khas terlatih yang mencukupi di

PPKI.Sehubungan dengan itu, untuk menjadi guru yang berkualiti, guru perlu

berusaha gigih dan tabah dalam menghadapi segala cabaran serta lebih matang

menghadapi pelbagai masalah di masa hadapan (Mohammad Sani et al.2006).Di

samping itu, menurut Noraini et.all (2001) Guru Pendidikan Khas haruslah memberi

peluang kepada individu berkeperluan khas berinteraksi dan membina sikap positif

bila berinteraksi dalam komuniti serta memastikan mereka menerima peluang

pekerjaan bagi jaminan hidup berkualiti.


